
Хурметли жамауат!
Сиз ана тилигизни сюе эсегиз;
Сиз ёз халкъыгъызны  инсаны  болгъаныгъызны  

дайым сезгенлей турургъа кюсей эсегиз;
Сиз малкъарлыланы тарыхларыны,  мада-

ниятларыны, тёрелерини,  адетлерини, аланы 
бюгюннгю жашауларыны, жетишимлерини 
эмда къайгъырыуларыны юсюнден асламыракъ  
билирге итине эсегиз, - «ЗАМАН» газетге жа-
зылыгъыз. Аны бетлеринде сиз кёп сейирлик затла  табарыкъсыз, ол хар юйюрге 
да керек болгъанына тюшюнюрюксюз.

«Заманны» – хар таулу юйюрге!

Чегем шахарда «СадСервис» 
биригиуню башламчылыгъы бла 
бетондан чыпынла чыгъаргъан 
завод хазыр бола турады. Ол  
2025 жылгъа «Шимал-Кавказ 
федерал округну айнытыу» къы-
рал программаны чеклеринде 
бардырылады. Проектни  багъ-
асы  150 миллион сомду. Андан 
61,5 миллион «Корпорация раз-
вития КБР» акционер бириги-
унюкюдю эм 88,5 миллион  да 
предприятияны кеси ахчасыды. 

Организация ортакъгъа алгъан  
1,25 гектар чакълы жерде  2 328 
минг квадрат метрде ичинде  цех-
лери бла  комплекс ишлегенди. 
Анга барырча тынгылы  жол да 
этилгенди.   Заводну кючю  жыл-
гъа 340 минг чыпын чыгъарыргъа 
жетерикди. Ол ишлеп башласа, 
мында 24 адам урунурукъду, ол 
санда сегизиси бийик билимли 
специалистле боллукъдула.   

Бюгюнлюкде предприятияда 
31 адам къармашады. Аланы 
орталыкъ  иш хакълары  20 минг 
сомгъа жетеди. Терк айныгъан 
терек бахчачылыкълагъа къошу-
ла баргъаны ючюн продукция-
ларына да  дайым сурам ёседи.   
Ол себепден келир заманнга  би-
ригиуню муратлары да  уллудула. 

МАГОМЕТЛАНЫ Сулейман. 

КъМР-ни Парламентини депутатла-
ры 2021 жылда эмда 2022-2023 план 
кезиуде республиканы бюджетини 
проектин биринчи окъулууда сюзген-
диле. Ары дери уа  документ жамауат 
тынгылаулада  тинтилгенди.

Жыйылгъанланы документ бла 
финансла министр Елена Лисун шагъ-
ырей этгенди. Аны айтханына кёре, 
ол РФ-ни Бюджет кодексине тийиш-
лиликде къуралгъанды. Аны файда-
лары бла къоранчлары дефицит бла 
къырал борчну ёлчеми эсге алынып 
тергелгендиле.  

 Алай бла келир жылда баш финанс 
документини файдалары 35 миллиард 
364,5 миллион сом боллукъдула. На-
логладан 11,5 миллиард сом жыяргъа 
белгиленеди. Андан тышында файда-
ла 654,3 миллион сом боллукъдула. 

Налогланы юслеринден айтханда, 
акцизледен 3,7 миллиард, адамланы 
файдаларындан (НДФЛ) 3,9 милли-
ард, файдалагъа налог 1,4 миллиард, 
предприятияланы ырысхыларындан 
да 1,3 миллиард сом  жыяргъа план 
салыннганды.  

 Келир жыл республикагъа федерал 
бюджетден хакъсыз 23,3 миллиард 
сом берилликди. Болсада, Елена Ли-
сун билдиргенича, бу ёлчем бюджетле 
аралы трансфертле юлешиннгенден 
сора энтта тюрленирге боллукъду. 

 Къоранчла 36 миллиард 422 мил-
лион сомда тохташдырылгъандыла. 
Хар замандача, республикалы бюджет 
социал магъаналыды.  Социал жу-
мушлагъа 25 миллиард 778 миллион 
сом салыннганды. Ол а къоранчланы 
71 проценти тенглиди.

 Ол санда айлыкъгъа 6,4 миллиард 
сом (къоранчланы 18 проценти), ин-
санлагъа социал тёлеулеге 5,7  мил-
лиард сом салыннганды.  Болсада бу 
тарихле энтта тюрленирге  боллукъ-

дула. Елена Лисунну айтханына кёре, 
республикагъа къошакъ халда энтта 
ахча бёлюнеди.  «3 жылдан 7 жылгъа 
дери сабийлени ёсдюрген юйюрлеге 
хар айдан тёлеулеге 6,3 миллиард сом 
бериллиги белгили этилгенди. Соци-
ал тёлеуле индексация эсге алынып 
тергелгендиле»,-дегенди ол. 

2021 жылда республиканы къырал 
борчу 9,5 миллиард сомгъа жетерик-
ди. Баш финанс документ дефицит 
бла къуралады – 1 миллиард 57 мил-
лион сом.

2022-2023 жыллада бюджетни къу-
ралгъаныны юсюнден айтханда, 
келир жыл файдала 36,5 миллиард, 
къоранчла 35,9 миллиард сомгъа 
жетерикдиле.  2023 жылда файдала 
35,4 миллиард, къоранчла уа 34,6 мил-
лиард сом боллукълары белгиленеди. 

КъМР-ни Парламентини Бюджет, 
налогла эм финанс рынокла жаны 
бла комитетни башчысы Михаил 
Афашагов  бюджет республиканы 
макроэкономика болуму эсге алынып 
хазырланнганын чертгенди.   Ол келир 
жыл регионну  валовый продукциясы 
ышаннгылы ёсеригин белгилегенди. 

Ол санда келир жыл 102,2 процент, 
аны ызындан эки жылда уа 103 про-
цент боллукъду.  Бу кезиуде инфляция 
4 процентден озарыкъ тюйюлдю, деп 
чертгенди депутат.

Болсада, аны айтханына кёре, эпи-
демиология болум бла байламлы баш 
финанс документге тюзетиуле, керек 
болса, терк кийирилирге керекдиле.  
«2021 жылны бюджети тийишли къо-
ранчла эсге алынып къуралгъанды.  
Правительство кесине алгъан баш 
магъаналы жумушланы толтуруугъа 
энчи эс бурулгъанды»,- деп билдир-
генди Афашагов.

 Келир жыл къытлыкъгъа къажау 
мадарлагъа энчи эс бурулады. Ол 
санда инсанлагъа себеплик этиллик-
ди, промышленностьха болушлукъ 
да бериллики. Аны бла бирге миллет 
проектлени толтурургъа да тийишли-
ди. 2021 жылда аланы жумушларын 
жашауда бардырыргъа 5,4 миллиард 
сом салыннганды. Келир эки жылда уа 
ахчаны ёлчеми андан да кёпдю: 2022 
жылда  6,9 миллиард, 2022 жылда уа  
5,7 миллиард сом.

ПАРЛАМЕНТ

Пандемия неге да кесини белгисин салгъанды, 
болсада бюджет социал магъаналыды

Ахыры. 2-чи бетдеди.

«Россети Шимал Кавказ» 
компаниядан «Каббалкэ-
нерго» предприятиягъа бу 
кюнледе 57 жангы машина 
берилгенди. Аланы ачхыч-

ларын къууанчлы жыйылы-
уда предприятияны келе-
чисине тутдургъандыла. Бу 
ишге компанияны тамата 
инженери Виктор Абаимов, 

Къабарты-Малкъарны про-
мышленность, энергетика 
эм сатыу-алыу министри 
Шамиль Ахубеков да къа-
тышхандыла, деп билдир-
гендиле «Каббалкэнерго-
дан».

Быйыл бу предприятияны 
энергетиклерин техника 
бла экинчи кере онгдура-
дыла. Алгъаракъда алагъа 
21 машина берилгенди, ол 
санда бригадаланы жер-
жерлеге ташыргъа жарагъ-
ан эмда ишчилени бийикге 
кётюрюрге онг берген тех-
ника да бар эди. Дагъыда 
бу айны ахырына дери 
энергетиклеге энтта да 
бирер бульдозер, автокран, 
автоподъёмник эмда жен-

гил машина берилликди.
- Жангы техниканы хайы-

ры бла иш, заманындан кеч 
къалмай, тынгылы, женгил 
барлыкъды. Ол а ток бла 
жалчытыуну андан да иги 
этерикди. Хар кюн объектле-
ге чыгъып, борчларыгъызны 
жарыкъ бетли толтурасыз. 
Биз аны багъалайбыз, сау 
болугъуз, - дегенди Виктор 
Абаимов энергетик колле-
галарына. Министр да, ол 
сёзлеге къошулуп, ыспас 
этгенди. «Каббалкэнергону» 
башчысы Муртаз Каров а 
быллай техника алагъа бек 
иги себеплик болгъанын 
белгилегенди.

УЛБАШЛАНЫ Мурат.

Къабарты-Малкъар къырал универси-
тет 2020 жылда «Билим бериу» миллет 
проектни «Хар кимге да жангы онгла» 
деген федерал проектине экинчи кере 
къатышады. Былтыр декабрьде барды-
рылгъанына уа КъМКъУ-дан тёрт минг 
чакълы адам къошулуп, вуз федерал 
бюджетден субсидия халда бёлюннген 
грантны да къытханды.

Аны хайырындан университет окъутуу-
да, маданиятда, социал жаны бла жал-
чытыуда, саулукъ сакълауда уруннган-
лагъа кесини «Къошакъ эмда битеулю 
билим бериу программаланы жашауда 
бардыргъан окъутуу махкемеледе инсан-
ланы тохтамай сагъынылгъан планлагъа 
кёре тюшюндюрюу» деген проектни 
чеклеринде айнытыу муратланы хакъ-
сыз элтирге онг чыкъгъанды. Аланы 
арасында уа «Саулукълу жашау этиу», 
«Катастрофаланы медицинасы», «Терк 
болушлукъну мычымай берирге тийишли 
кезиуледе госпитальгъа дери медицина 
жаны бла эс тапдырыу» дегенча битеулю 
билим бергенле да бардыла. 

Энчи эс онсегизден башлап алтмыш 
беш жыл саннга дери уруннган жамауат-
ны къошакъ профессионал окъутуу про-
граммала бла жалчытыугъа бурулады. 
Озгъан жылда, быйыл да вузну билим 
бериу проектлери асламысында онлайн 
халда бардырылгъандыла. Алагъа РФ-
ни федерал округларында жашагъанла 
да къатышыргъа онг тапхандыла. Циф-
ралы окъутуу технологияла тохтамай би-
лим бериуню программалары бла адам 
кесине тап заманда шагъырейленирча 

амалны да бередиле.
Университетни Илму-технология баш-

ламчылыкъ проектлени эмда жамауат 
жыйылыуланы бардыргъан департа-
ментини директору Махийланы Танзиля 
билдиргеннге кёре, КъМКъУ 2020 жылда 
юч къошакъ профессионал жаны бла 
окъутхан эмда усталыкъны ёсдюрген 
программаны жарашдыргъанды. Ала – 
«Цифралы ёмюрде билим бериу», «Гит-
че бизнесни къурау эмда бардырыу», 
«Жукъгъан аурууланы профилактикасы. 
Жангы коронавирус инфекция COVID 
-19 бла байламлы магъаналы соруула» 
- бюгюнлюкде кёплеге жарарыкъдыла.

РФ-ни Илму эмда бийик билим бериу 
министерствосуну грантыны болушлугъу 
бла, дагъыда дистанцион окъутуу техно-
логияланы хайырлары бла офлайн халда 
юч минг адамны хакъсыз юйретирге 
онг чыкъгъанды. Университетни бийик 
квалификациялы преподавательлери 
Черек, Зольск районлада, Прохладный 
шахар округда да болгъандыла.

КъМР-де къошакъ профессионал 
билим бериу жаны бла окъутуу уста-
лыкъ хунерге тюшюндюрюу, сынам 
бла шагъырейлендириу эсге алынып 
бардырылады. Ол не да бу сферада 
адам нени къалай эталлыгъына энчи 
къайгъырылады. Билим бериу курслагъа 
къатышханла уа тестлени жетишимли 
тамамлаялсала, алагъа шагъатлыкъ 
этген къагъытла берилликдиле.

МОКЪАЛАНЫ Зухура.

Башламчылыкъ

Хакъсыз окъутургъа 
онгла чыкъгъандыла

1. «Къабарты-Малкъар Республика-
ны тийресинде бийик хазырлылыкъ 
низамны кийириуню эм жангы коро-
навирус жукъгъан аурууну (2019-nCoV) 
жайылыуун тыйыу жаны бла къошакъ 
амалланы бардырыуну юсюнден» 
Къабарты-Малкъар Республиканы 
Башчысыны 2020 жылда 18 мартда 
чыгъарылгъан 19-УГ номерли Указы-
на тюрлениу кийирирге, аны быллай 
магъанада 6.1 пункт бла толтуруп:

«6.1. Асламла солугъан жерледе иш-
лерин бардыргъан организациялагъа 
эм энчи предпринимательлеге:

а) болжал халда жашар жерле бер-
ген, асламлагъа аш ашатхан жумуш-
ланы тамамлагъанлагъа, – Хайырла-
ныучуланы эркинликлерин эм адамны 
ырахатлыгъын сакълаугъа къарагъан 
федерал службаны жангы корона-
вирус жукъгъан аурууну (COVID-19) 
болдурмазча этиу жаны бла 2020 
жылда 4 июньдан болжал халда жа-

шар жерле берген (къонакъ юйле эм 
башха аллай жерле)  учреждениялада 
эм 2020 жылда 30 майдан  COVID-19 
аурууну жайылыууна къоркъуу чыкъ-
гъан болумлада  асламла аш ашагъан 
предприятияланы  ишлерин къурау 
жаны бла эсгертиулерин толтурурча 
амалланы тамамларгъа;

б) спорт снаряженияны прокатха бе-
риу жаны бла жумушланы тапдыргъан-
лагъа, – дезинфикация этген затланы 
хайырланып, мылы халлы тазалау 
жумушланы бардырыргъа: асламла 
хайырланнган жерледе къаты затланы 
тазалау ишле – 2 сагъатха 1 кереден 
аз болмазгъа керекдиле, асламла 
хайырланнган отоуланы тазалау ишле 
– 4 сагъатха 1 кереден аз болмазгъа 
керекдиле, спорт снаряженияны – 
сменаны аллында эм прокат пунктха 
хар къайтарылгъан сайын; 

в) подвесной канат жолла бла пасса-
жирлени ташыу жумушланы тапдыр-

гъанлагъа, – жалчытыргъа:
пассажирлени канат жолланы ка-

биналарына аланы энчи къорууланыу 
затлары (гигиена маскала, респира-
торла) болмаса къоймазгъа;

дезинфекция этген затланы хай-
ырланып, мылы халлы тазалау жу-
мушланы бардырыргъа: асламла 
хайырланнган жерледе къаты затланы 
тазалау ишле – 2 сагъатха 1 кереден аз 
болмазгъа керекдиле, канат жоллада 
кабиналаны тазалау ишле – 4 сагъатха 
1 кереден аз болмазгъа керекдиле;

конструкцияланы техника онгларына 
чырмамагъан амал бла канат жолла-
ны кабиналарына таза хауа жиберип 
проветриванияны бардырыргъа (тех-
ника онгла бар эселе).».

2. Бу Указ аны официал халда бас-
малагъандан сора экинчи кюн кючюне 
киреди.

ОНГДУРУУ

ПРОЕКТ

Продукцияларына 
сурам ёседи

«Къабарты-Малкъар Республиканы тийресинде бийик хазырлылыкъ низамны 
кийириуню эм жангы коронавирус жукъгъан аурууну (2019-nCoV) жайылыуун тыйыу 

жаны бла къошакъ амалланы бардырыуну юсюнден» Къабарты-Малкъар Республиканы 
Башчысыны 2020 жылда 18 мартда чыгъарылгъан 19-УГ номерли Указына тюрлениу 

кийириуню юсюнден
Къабарты-Малкъар Республиканы Башчысыны

У К А З Ы

Къабарты-Малкъар Республиканы Башчысы                                                                             К. КОКОВ
Нальчик шахар, 2020 жыл 7 декабрь, №161-УГ

Пандемияны аллындан 
бери Къабарты-Малкъар-
да COVID-19 жукъгъан-
ланы саны 13 мингден 
озгъанды. Коронавирусну 
профилактикасы эм аны 
жайылыууна къажау опе-
ратив штабдан белгили 
этгенлерича, бюгюнлюкде 
вирусдан  13392  адам 
ауругъанды.  Ол санда 
тюнене ол 98 инсанда 
ачыкъланнганды.  

Пандемияны аллындан 
бери бу жукъгъан ауруудан 
10,9 мингден аслам адам  
сау болгъанды, тюнене 
аны 118 пациент  хорлагъ-
анды. Медицина болуш-
лукъ берилгенлени саны 
азайгъанын айтырчады 
- 2255 пациент.   Пандеми-
яны аллындан бери ауруу 
231 инсаныбызны жашау-
ун юзгенди. Тюнене, аны 
ауурлугъун кётюралмай, 
эки адам ауушханды.   

Коронавирус КъМР-де 
жайылып башлагъандан 
бери 314,7  мингден ас-
лам тест бардырылгъанды 
(бир кюннге  3204 тинтиу). 
Госпитальлада 1446 паци-
ент бардыла, аланы ара-

сында тест коронавирус 
ауруу жукъгъанын ачыкъ-
ламагъанла да. Реанима-
ция бёлюмде 81 саусуз 
турадыла.

Оператив штабдан бел-
гили этгенлерича, вирус 
бютюнда 65 жылдан та-
маталагъа, ауруулары юс-
леринден кетмегенлеге 
къоркъуулуду. «Аны себеп-
ли профилактика мадарла 
бютюнда магъаналыдыла. 
Адамла кёп жыйылгъан 
жерледе, транспортда ме-
дицина маскала жюрю-

тюрге, бир бирден бек аз-
дан метр кенгликде турур-
гъа, къолланы сапын бла 
терк-терк жууаргъа тий-
ишлиди. Онг болгъанына 

кёре, адам бла да салам-
лашмазгъа, къучакълаш-
мазгъа кюрешигиз»,-деп 
эсгертгендиле Оператив 
штабдан.

Бюгюнлюкде республи-
када COVID-19 жукъгъан-
ланы 9 госпитальда багъ-
адыла,  алада 1,8 минг-
ден аслам жер барды. 
Хал осалгъа кетеди деген 

къоркъуу болса, къошакъ 
жерле къураллыкъдыла.

Россейде тюнене  вирус 
28,1 минг адамгъа жукъ-
гъаны ачыкъланнганды.  
Алай бла къыралны битеу 
субъектлеринде COVID-19 
вирус жагъылгъанланы 
саны  2 ,5  миллиондан 
озгъанды.  Пандемияны 
аллындан бери сау бол-
гъанланы саны 1,95 мил-
лион адамгъа жетгенди.  
Вирусну кётюралмай, 43,5 
минг адам ауушханды, ол 
санда тюнене  465 паци-
ент.

Джонс Хопкинс атлы 
университет белгили этген 
тарихлеге тийишлиликде 
битеу дунияда бу ауруу 
67,06 миллион адамгъа 
жукъгъанды. Вирусдан ау-
ушханланы саны миллион-
дан озгъанды – 1,53 мил-
лион. Белгили этилгенича, 
бюгюнлюкде дунияны 14 
къыралында коронавирус-
дан ауругъанланы саны 
миллиондан озгъанды. 

ТИКАЛАНЫ Фатима 
хазырлагъанды.

ОПЕРАТИВ ШТАБ

Хал осалгъа кетсе, къошакъ 
жерле къураллыкъдыла

«Россей Федерацияда борчлу халда 
медицина страхованияны юсюнден» 
2010 жылда 29 ноябрьде чыгъарыл-
гъан 326-ФЗ номерли Федерал за-
конну 15 статьясыны 21-чи кесегине 
тийишлиликде Къабарты-Малкъар 
Республиканы тийресинде жангы 
коронавирус жукъгъан аурууну жай-
ылгъаны бла байламлы бегим этеме:

1. Жангы коронавирус жукъгъан 
аурууну диагностика этиу эм багъыу 
жумушланы бардыргъан медицина 
организациялагъа, 2020 неда 2021 
жылда борчлу халда медицина стра-
хование жаны бла ишлерин бардырыр-
гъа излегенлеге, Къабарты-Малкъар 
Республиканы Борчлу халда медицина 
страхованияны жер-жерли фондуна 

2020 неда 2021 жылда медицина ор-
ганизацияны борчлу халда медицина 
страхования жаны бла ишлеген ме-
дицина организацияланы реестрине 
къошарча эсгериуню 2020 жылда 25 
декабрьге дери тохташдырыргъа.

2. Бу Указ официал халда басма-
ланнган кюнден башлап кючюне 
киреди.

Медицина организацияны борчлу халда медицина страхование жаны бла ишлеген меди-
цина организацияланы реестрине къошарча эсгериуню бериуню заман болжалын тох-

ташдырыуну юсюнден
Къабарты-Малкъар Республиканы Башчысыны

У К А З Ы

Къабарты-Малкъар Республиканы  Башчысы                                                                                           К. КОКОВ

Къыралыбызда тамбла 
Ата журтну жигитини 

кюню белгиленеди. Бу бай-
рамгъа  жашды дерге жа-
рамайды. Октябрь револю-
циягъа дери 9 декабрь (эски 
орузлама бла 26 ноябрьде) 
Сыйлы Георгийни жоруна 
тийишли болгъанланы дата-
сына  саналгъанды. 

1769 жылда Екатерина Ве-
ликая Сыйлы Великомученик 
эм Победоносец Георгийни 
аскер орденин тохташдыр-
гъанды. Ол кезиуде уа патчах 
Россейде ол баш къырал 
саугъа эди. Аны кесини да 
тёрт даражасы болгъанды. 

Алай Октябрь револю-
циядан сора большевикле 
саугъаны, аны бла бирге уа 
байрамны кесин да  кетер-
гендиле. Жаланда 1942 жыл-
да орден Славы кийирил-
генди, ол даражасына кёре 
Георгийни жоруна тенгди.  

Россейни къырал полити-
ка мурдору тюрленнгени 

бла бирге саугъаланы си-
стемасы да алышыннганды. 
2000 жылда Георгийни жо-
руну магъаналылыгъы къай-
тарылгъанды. Ата журтну 
Жигитини кюнюн белгиле-
уню жангыртыуну юсюнден 
башламчылыкъны уа РФ-ни 
Къырал Думасы этгенди. 

Аны юсюнден ол кезиуде 
парламентни башчысы Бо-
рис Грызлов былай айтхан 
эди: «…алай бла биз ре-
волюциягъа дери болгъан 
байрамны жангыртабыз. 
9 декабрьде дагъыда Ата 
журтну Жигитлери белгиле-
нирикдиле. Аланы да кесле-
рини энчи кюнлери болургъа 
керекди...».

Алай бла 9 декабрьде Со-
вет Союзну Жигитлери, 

Россей Федерацияны Жи-
гитлери, Сыйлы Георгийни 
жоруна эмда орден Сла-
выге тийишли кёрюлгенле 
алгъышланадыла. Башхача 
айтханда, аскер борчларын 
толтура, батырлыкъларын, 
туугъан журтларына кертичи-
ликлерин, аскерчи усталыкъ-
ларын кёргюзтгенле сыйла-
надыла. 1849 жылдан баш-
лап орден бла саугъаланн-
ганланы атлары Кремльде 
Георгий залда мермер ташха 
жазылгъандыла. Бу баш 
къырал саугъаны уа кесини 
энчи юйю да болгъанды – 
Санкт-Петербургда. Анда 
аны архиви, мухуру эм каз-
насы орналгъанды. 

Патчах Россейни тары-
хында Сыйлы Георгийни 

биринчи даражасына 25 
адам тийишли кёрюлгенди. 
Биринчиси уа  Екатерина Ве-
ликаяны кесине, экинчиси   
белгили аскер башчы Пётр 
Румянцев-Задунайскийге 
берилгенди.  Аны кавалер-
лерини арасында   генерал-
фельдмаршал Григорий 
Потемкин-Таврический, ге-
нералиссимус Александр 
Суворов-Рымникский, ге-
нерал-аншеф граф Алек-
сей Орлов-Чесменский эм 

башхала бардыла.

Алай бу баш къырал са-
угъа къуру генераллагъа 

угъай, кеслерини   борчла-
рын бет жарыкълы толтур-
гъан, антларына кертичи 
болгъан, батырлыкъларын 
кёргюзтген аскерчилеге да 
берилгендиле.  Аланы ара-
сында уа малкъар халкъны 
жигит уланлары да бардыла. 

Сёз ючюн, Огъары Чегем-
ден Келеметланы Къаншау 
Сыйлы Георгийни жору бла 
орус-япон урушда жигитлиги 
ючюн белгиленнгенди. 1904 
жылда Анкилинск ауушда 
къаты сермеш башлана-
ды.  Алай аны кезиуюнде 
японлула кючлюрек болуп, 
орус аскерле артха турады-
ла. Болсада бу сермешде 
Къаншау, кесин жигитча 
кёргюзтюп, Георгий жорну 
тёртюнчю даражасына тий-
ишли кёрюлген эди. 

Келеметланы улан бу къы-
рал саугъаны толу кава-

лериди. Анга жорну ючюнчю, 
экинчи эм биринчи даража-
сы да орус-япон урушну ке-
зиуюнде батырлыгъы ючюн 
берилгенди.  Ол сауутла бла 
жюкленнген атланы алып 
кетгени, аскерчи нёгерлери 
бла душманны къоршоуун-
дан чыкъгъаны, Мукден ша-
харны тийресинде сермешде 
ётгюрлюгю ючюн тийишли 
кёрюлгенди анга.  

Дагъыда Сыйлы Георгий-
ни орденини толу кавалери   
къашхатаучу жаш Эфен-
диланы Аслан-Алийни да 
сагъыныргъа тийишлиди. 
Ол  Биринчи дуния урушха 
кетгенинде, алыкъа 20 жылы 
да толмагъан эди, алай сер-
мешледе аскер усталыгъын, 
жигитлигин кёргюзтюп, атын 
белгили этгенди.  

Бу кюн уа Совет Союз-
ну Жигитлерине да 

сый-намыс этиледи. Таулу 
миллетни бюгюнлюкде эки 
Жигит уланы бардыла – 
Байсолтанланы Алим бла 
Уммайланы Мухажир. Ала 
бу бийик къырал саугъаны   
алгъанларында, алыкъа жа-
шауну кёрмеген жаш адамла 
эдиле. Алай Ата журтла-
рына сюймекликни, аны 
жалынчакъсызлыгъы ючюн 

жанларын аямагъанларын 
кёргюзтгендиле. Сёз ючюн, 
Байсолтан улу СССР-ни Жи-
гити деген атха нек тийишли  
кёрюлгенини юсюнден доку-
мент эки бла жарым къагъ-
ытны алады. Аны командири 
жазгъаныча, Балтияны иля-
чини самолётунда душман 
аскерлеге къажау   урушда 
кёкге 277 кере чыкъгъанды. 
«Ол къайда учса да – Ханко-
ну,  Таллинни неда Ленин-
градны кёгюнде – фашистле 
жигит лётчик Байсолтановну 
кючюн сынайдыла»,-деп 
башланады документ.

22-жыллыкъ жигитибиз 
45 хауа сермешде душ-

манны 19 самолётун жокъ 
этгенди, ол санда кесинлей  
тёртюсюн, аскерчи нёгер-
лери бла бирге – 13,  эки-
син а душман аэродромгъа 
чабыууллукъну кезиуюнде. 
«…1941 жылда 14 сентябрьде 
душманны беш самолёту 
Стрельняны тийресинде биз-
ни аскерлеге от ачаргъа умут 
этедиле. Жолдаш Байсолта-
нов терк окъуна  сермешни 
башлайды. Кеси Ю-88 само-
лётну агъызады,  къалгъан 
самолётла уа бизни аскер-
леге жукъ да этмей, алайдан 
къачып  къутуладыла…»,-деп 
жазылады саугъалау доку-
ментде.  

Уммайланы Мухажирге 
уа бу сыйлы ат жаланда 

1990 жылда къайтарылгъан-
ды. Ол заманда СССР-ни 

президенти Михаил Горба-
чёв, тарых тюзлюкню тох-
ташдырып, 20-дан аслам ве-
тераннга Уллу Ата журт уруш-
да кёргюзтген кишиликлери, 
батырлыкълары ючюн Совет 
Союзну Жигити деген атны 
атагъанды. Аланы арасында 
уа кёчгюнчюлюкню сынагъ-
ан халкъланы келечилери 
да бардыла: къалмукълу  
Эренцена Бадмаева, чечен-
ли Мовлида Висаитова эмда 
таулу Уммайланы  Мухажир. 
1995 жылда уа Россейни пре-
зиденти Борис Ельцин тогъуз 
къарачайлы уланнга РФ-ни 
Жигити деген атны атауну 
юсюнден Указны чыгъар-
гъан эди. 

59 гвардиялы стрелковый 
дивизияны  179 гвардий 
стрелковый полкуну  пулемёт 
ротасыны командири гвар-
дий лейтенант Уммайланы 
Мухажир  1943 жылда июнь 
айда командованияны буй-
рукъларын бет жарыкълы 
толтургъаны эмда немис-
лилеге къажау къазауатда  
кишиликни, батырлыкъны 
юлгюсюн кёргюзтгени ючюн 
Къызыл Байракъны ордени-
не тийишли кёрюлген эди.   

Таулу жашха быллай бий-
ик къырал саугъа нек 

берилгенди? Саугъалау до-
кументде айтылгъаныча, 
«…Привольный эл эмда 163 
номерли бийиклик ючюн  
немисли ууучлаучулагъа къа-
жау урушда жолдаш Уммай-
ланы Мухажир болмагъанча 
уллу жигитлик эм батырлыкъ 
этгенди эмда сермешни 
къыйын болумунда подраз-
делениягъа тюз башчылыкъ 
эте билгенин   кёргюзтгенди. 
Кесини къаууму бла къуршо-
угъа тюшген кезиуде ол уста 
аскерчи болгъанын ачыкъ-
лагъанды. 

1943 жылда 8 майда жау 
аскерле контратака-

ны башлайдыла. Биринчи 
тизгинде танкла келе эди-
ле, аланы ызларындан а 
– автоматчикле. Бир кюнню 
ичинде душманла быллай 
беш контратака къурагъан-
дыла. Уммаев  башчылыкъ 
этген къауум, немислилеге 
уллу къоранч салып, аланы 
барысын да  тохтатханды, 
ол угъай, бизни аскерчиле  
кеслери да тёрт атака бар-
дырып, магъаналы жерни 
къоруулагъанды. Уммаев 
ротасы бла школну мекямы-
на кирип, анда бек аздан 100 

немислини жокъ этгенди».

Анга Александр Невский-
ни ордени берилгенде 

уа, малкъар халкъ Орта 
Азиягъа бла Къазахстанн-
га кёчюрюлгенли бир ай 
толгъан эди.  Сёзсюз, был-
лай шартланы окъусанг, ол  
кюйсюз урушну ачылыгъын, 
къыйынлыгъын да толу ан-
гылайса. 22 жылы толгъан 
таулу жаш къол тутушда 
душманнга бетден бетге  
къарап, 18 адамны жокъ 
этгени, дагъыда ротасы 
бла бирге да кёп немисли-
ни къыргъанды. Битеу бу 
затланы да кёз аллынга кел-
тирсенг,  бюгюн а биз аллай 
жигитликни эталырмы эдик 
деп сагъышха къаласа.  

Башында сагъыннганы-
бызча, 1942 жылда Баш 

Советини Президиумуну 
указы бла Славы орден тох-
ташдырылады. Ол магъана-
лылыгъына кёре Георгийни 
жоруна тенгди. Аны бла уа 
Къызыл аскерни рядовой-
лары эм сержантла кишили-
клери, ётгюрлюклери ючюн 
саугъаланнгандыла. 

Бу бийик къырал орденн-
ге кёп таулу улан тийиш-
ли кёрюлгенди. Сёз ючюн, 
Атаккуланы Муталиф аны 
ючюнчю даражасын алгъан-
ды. Аны саугъалау къагъы-
тында былай жазылыпды: 
«1945 жылда 16 апрельде 
разведка бардыргъан къау-
умну башчысы Атаккуланы 
Муталиф Битра элни тийре-
синде душманны кёргенди. 
Ала бла сермешни башлап, 
атышыуну кезиуюнде кеси 
юч аскерчини жокъ этгенди. 
Экинчи кюн а Ширатсерен 
элге биринчи кирип, эки не-
мислини ёлтюргенди, бирин 
а жесирге алгъанды». 

Муталифни аскерге Чегем 
РВК чакъыргъанды. Ол 

106-чы гвардиялы стрел-
ковый дивизияны 355-чи 
гвардиялы полкуну разведка 
къауумуну таматасы болуп 
къуллукъ этгенди. Неда Эл-
брус райондан Хочуланы 
Магомет Корсун-Шевчен-
ковский немисли къауумну 
жокъ этиу сермешлеге къа-
тышханды. Ол 1944 жылда 
3 сентябрьде Румынияда 
элледен бирини тийресин-
де  сермешледе  немисли  
офицерни башчылыгъында 
къауумну жокъ этгени, юч 
аскерчини  жесирге алгъа-
ны ючюн командирлерини 
тилеги бла Славы орденни 
ючюнчю  даражасы бла бел-
гиленнген эди.  

Бир статьяда таулу халкъ-
ны бир ненча ётгюр  ула-
ны  бла шагъырей этгенбиз. 
Алай, кертисин айтханда, 
миллетни батыр, берген ант-
ларына кертичиликлерин 
кёргюзтген жигит уланлары 
андан къайда кёпдюле. Бу 
кюнледе уа, алагъа баш ура, 
батырлыкълары ёмюрлюк 
болурун тежейбиз. 

ТИКАЛАНЫ Фатима. 

Кёп болмай «Газпром 
газораспределение Наль-
чик» компанияны толту-
руучу директоруну орунба-
сары, баш инженер Анзор 
Тутуков  Къабарты-Мал-
къарда  къыйын болумла-
ны кетериу эм от тюшюу-
ден къоруулау  комиссияны 
видеоконференция халда 
баргъан кенгешине къа-
тышханды. Ол КъМР-ни  
Правительствосуну  Пред-
седателини биринчи орун-
басары  Муаед Кунижевни 
башчылыгъы бла ётгенди. 

Тюбешиуде Анзор Туту-
ков республикада кёк от-
лукъ  сетьле бла байламлы  
быйыл этилген эмда экин-
чи жыл  тамамланырыкъ 
ишлени юсюнден билдир-
генди. Аны чеклеринде  
энчи  жашау журтланы 
эм  фатарланы ичлерин-
де газ оборудованияланы 
болумларына да аслам эс 
буруллугъу  чертилгенди.   

Кенгешде сууукъланы ке-

зиуюнде  адамланы жашау 
журт-коммунал жумушла 
бла толу жалчытыргъа, 
ЖКХ объектледе авари-
яланы къысха заманда 
кетерирча мюлк-техника 
мурдорну кючлерге, дис-
петчер службаланы иш-
лерин тирилтирге, жылыу, 
ток, суу ызлада да бузукъ-
лукъла болмазча алгъадан 
кёз-къулакъ болургъа бую-
рулгъанды.  

Анга кёре «Газпром га-
зораспределение Наль-
чик»  бла жер-жерли ад-
министрацияланы башчы-
ларына «Всероссийское 
добровольное пожарное 
общество»  биригиуню 
бёлюмюню специалист-
лерин  чакъырып, юйледе 
ожакъланы,  хауа баргъан 
быргъыланы да тинтирге 
кереклиси    эсгертилгенди. 

МАГОМЕТЛАНЫ 
Сулейман. 

Кёп болмай «Корпорация 
МСП» акционер биригиу-
ню башламчылыгъы бла 
видеоконференция барды-
рылгъанды. Анга Россейни 
Экономиканы айнытыу ми-
нистерствосуну,  Президент-
ни Шимал-Кавказ федерал 
округда толу эркинликли 
келечисини аппаратыны, 
«МСП Банк» учреждения-
ны  келечилери, КъМР-ни 
Экономиканы  айнытыу ми-
нистри Рахайланы Борис, 
аны орунбасары  Темиркан 
Баждугов, «Фонд микро-
кредитования субъектов 
МСП КБР» организацияны 
таматасы Залим Кайсинов 
да къатышхандыла.  Анда 
баш тема гитче эм орта 
предпринимательлеге бо-
лушлукъ тапдырыугъа жо-
раланнганды.   

Тюбешиуде  «Корпорация 
МСП» биригиуню келечиле-
ри быйыл этилген ишлени 
юсюнден толу хапар бил-
диргендиле. Андан сора 
да, предпринимательство 
бла байламлы проблемала, 
тутхучлукъ этерча мадарла 
эмда  башха соруула  да 
сюзюлгендиле. Аланы хар 
бири бла байламлы эсгерти-
уле да этилгендиле. Аны бла 

бирге Къабарты-Малкъар 
СКФО-да МСП-ге болуш-
лукъ тапдырыу бла эм иги 
регионланы санына киргени 
да белгиленнгенди.    

Рахайланы Борис, ведом-
ство бла тири  байламлыкъ 
жюрютгенлери  ючюн "Кор-
порация МСП" организаци-
яны келечилерине ыразы-
лыгъын билдире, республи-
када "МФЦ для бизнеса"  
офисни  ишини юсюнден 
къысха айтханды. Ол санда 
Корпорациядан берилген 
онгла регионда тири барды-
рылгъанларын билдиргенди 
эм келир заманда мели-
орациягъа лизингге  обо-
рудование берилирча амал 

къуралса, аламат боллугъун 
да  айтханды.  

Бюгюнлюкде Къабарты-
Малкъарда предпринима-
тельствогъогъа болушхан 
иги кесек  институт ишлей-
ди, ол санда «Мой бизнес», 
"МФЦ для бизнеса",  «МСП 
Банк»,  «Центр поддержки 
экспорта», микрофинанс 
организацияла, бизнес-
инкубаторла эм башхала. 
Программаланы юсюнден 
айтханда да, федерал эм 
республикалы даражада да 
къыйматлы онгла тапдыры-
ладыла. 

КУРДАНЛАНЫ 
Сулейман. 

Туугъан жерлерин жанларын аямай 
къоруулагъанланы атлары дайым 
махтау бла айтылып турлукъдула

Пандемия неге да кесини белгисин салгъанды, 
болсада бюджет социал магъаналыды

Республиканы баш фи-
нанс документи программа 
амал бла жарашдырыл-
гъанды. Битеу да бирге 25 
къырал программа тамам-
ланыллыкъды. Болсада 
докладчы, федерал ара 
бла келишимлеге да къара-

май,  бюджетге «Театрланы 
юйюн» эмда онкология ара-
ны мекямларын битдирирге 
ахча салынмагъанына эс 
бургъанды. Ол пандемия 
экономикагъа тюрлениуле 
кийирген эсе да,  проектле-
ни толтурургъа кереклисин 
чертгенди. 

- Бюджетни экинчи окъу-
луууна республикагъа къо-
шакъ ахча берилип, алай 
бла уа  келир жылны бюд-
жети башха жылладан артха 
къалмаз деп бек ышанабыз. 
Келир жыл бизге эконо-
миканы ёсдюрюрге, битеу 
социал борчланы бла га-
рантияланы тамамларгъа 
тийишлиди,-дегенди ол.

 Михаил Афашагов баш 
финанс документни про-
екти «Единая Россияны» 
фракциясыны жыйылыуун-
да сюзюлгенин, депутатла 
аны къабыл кёргенлерин да 
айтханды.  Бу документни 
жыйылыуларында башха 
фракцияланы депутатлары 
да тинтгендиле.  Аны асла-
мын ала къабыл кёргенди-

ле, болсада бир-бир кем-
чиликлеге эс бурулгъанды. 
Сёзге, коммунистле бюджет 
быйылныкъындан  5 милли-
ард сомгъа аз болгъанын, 
аны бла бирге дефицит бла 
къырал борч кёбейгенлерин 
белгилегендиле.   

«Справедливая Росси-
яны» фракциясыны баш-
чысы Владимир Кебеков 
онкология араны ишлетиу 
шёндюгю заманда бютюн-
да магъаналы болгъанын 
чертгенди. Андан сора да,  
ёксюз эм къарар адамлары 
болмагъан сабийлени жа-
шау журтла бла жалчытыуну 
тамамларгъа кереклисине 
эс бургъанды ол.

«ЛДПР»-ни башчысы Вла-
димир Безгодько  фракци-
яны депутатлары социал 
сферада этген предложени-
яла бюджетге кийирилген-
лерин айтханды.  «Зеленые» 
партияны депутатлары да 
проектни къабыл этгендиле. 

Докладны сюзе, Парла-
ментни спикери Татьяна 
Егорова пандемия эконо-

микагъа, социал жашаугъа 
да тюрлениуле кийиргенин 
белгилегенди. Бюджет да 
ол эсге алынып къуралгъан-
ды. «Болсада баш финанс 
документ социал магъана-
лыды. Бюгюн фракцияла 
белгили этген соруула магъ-
аналыдыла, экинчи окъулу-
угъа алагъа кёре тюзетиуле 
хазырланыллыкъдыла»,-
дегенди ол.

Жыйылыуда Борчлу халда 
медицина страхованияны 
КъМР-де жер-жерли бёлю-
мюню 2021 жылда эм 2022-
2023 план кезиуде бюджети 
да сюзюлгенди.

АБДУЛЛАХЛАНЫ 
Фатима. 

Ахыры.
 Аллы 1-чи бетдеди.

КъМР-ни Транспорт эмда 
жашау журт-коммуна л 
мюлк  министерствосу 
республиканы жоллары 
къоркъуусуз болурча, тий-
ишли ишлени къыстау  
бардырады. Аны юсюн-
ден ведомствону пресс-
службасы билдиреди. 

Аны чеклеринде  автома-
шина жолла  кече жарыкъ 
болурча этиледиле. Бю-
гюнлюкде  тийишли ишле 
Лячинкъая,  Алтуд, Урух, 
Псынадаха, Куба  элледе 
бардырыладыла. 

Сёз ючюн, Лячинкъаяда 
чыпынлары бла чыракъла-
ны   16,83 километр чакълы 
жерде тартырыкъдыла.   
Бусагъатда мында  подряд 
организация чыпынла-
ны тюплерин жарашдыра  
турады. Ишлени уа  толу-
сунлай жылны ахырына 

бошар муратлыдыла.  
Саулай алып айтхъанда, 

республикада  жолланы  
жарытырча система 38,5 
километр чакълы участок-
да ишленирикди. Ол санда  
Нальчик, Бахсан, Прохлад-
ный шахарла эм  Малка,  
Александровская, При-
малкинская элледе 21,7 
километр чыпынлары бла 
чыракъла жарыкълыкъ 
бла къууандырадыла.   

Биринчи Чегемге Наль-
чикни жанындан кирген 
жерде «Долина Кавка-
за» жашау-журт комплекс 
барды. Анда жашагъанла 
трассаны бирси жаны-
на къоркъмай ётер онг 
болмагъанын айтып тур-
гъанларын эсге алып, Би-
теуроссей халкъ фронтну 
Къабарты-Малкъарда ал-
чылары алайда маршрут 
транспорт тохтарча ком-
плекс эмда пешеход ётюу 
ишленирча этгендиле.

ОНФ-де айтханларыча, 
ары дери «Кавказ» трас-
саны бирси жанына адам-
ла, машиналаны тюбюне 
тюшербиз деп къоркъа, 
чапханлай ётюп тургъан-
дыла. Пешеход ётюу а иги 
да узакъда эди. Аланы 
жарсыуларын эсге алып, 
организацияны келечи-
лери, «Кавказ» управле-
ниягъа сёлешип, ишни 
болушун ангылатхандыла. 
«Биз алагъа ол тийреде 
жолну бирси жанына ётер-
ча мадар этигиз, маршрут 

автобусла тохтарча ком-
плекс да орнатыгъыз деп 
жазгъан эдик», - дегенди 
ОНФ-ни келечиси Евгений 
Бакаев.

Жамауатны келечиле-
ри, ол тийреде жашагъ-
анла кеслери да талай 
эсгертиу этгенлеринден 
сора жоллагъа къарагъан 
службала, администрация 
эмда алайлада комму-
никацияланы иелери бла 
тюбешип, Чегемде МФЦ-
ны къатында жолну бирси 
жанына башы бла ётерча 
аллай комплекс орнатыр-
гъа боллугъуна келишген-
диле. Дагъыда ол жашау-

Быйыл бизни республи-
када «Къоркъуусузлу эмда 
тап автомобиль жолла» 
миллет проектни чекле-
ринде битеу да 95 кило-
метр трассала жангыр-
тылыргъа керек эдиле. 
Алай регион бюджетни 
жол фондуну ахчасы аяулу 
къоратылгъаны себепли 
тийишли жангыртыу иш-
лени планына энтта да 8,5 
километр къошулгъанды, 
деп билдиргендиле КъМР-
ни Транспорт эм жол мюлк 
министерствосундан.

Аны хайыры бла Шалуш-
ка – Каменка, Нальчик 
– Нарткъала эмда Кенже 
– Каменка ызланы талай 
жерлери тынгылы жан-
гыртылгъандыла. Подряд 
организацияланы специ-
алистлери алада асфальт 
жайгъандыла, маршрут 

транспорт тохтаучу ком-
плекслени жарашдыр-
гъандыла, битеу керекли 

белгилени да орнатханды-
ла. Шалушка – Каменка 
жолда кёпюрге да ремонт 
этилгенди.

Ишлени бары да график-
ден алгъа этилгендиле. 
Министерствону, заказ-
чикни келечилери алагъа, 
ол санда хайырланылгъан 
материаллагъа да дайым 

журт комплексни къатында 
светофор салыргъа эмда 
маршру тка ла тохтаучу 
жер къураргъа оноулаш-

хандыла. Ишле бары да 
автомашина жолну рекон-
струкциясы бардырылгъан 
кезиуде этилликдиле.

эс буруп т ургъандыла. 
ОНФ-ни регионда бёлю-
мюню келечиси Анзор 
Тхамоков да этилген иш-
леге бийик багъа берип, 

аланы хайырындан Наль-
чик шахарны къатында эл-
леде жашагъанлагъа жол 
женгилирек болгъанын да 
белгилегенди.

Видеоконференция

Гитче эм орта предпринимательствогъа 
болушургъа алланып  

Жаланда шартлаЖЫЙЫЛЫУ

Адамланы жарсыуларын тергеп

Пландагъына – сегизден 
артыкъ километр

Эллилеге къууанчха

Материалланы басмагъа УЛБАШЛАНЫ Мурат бла МАГОМЕТЛАНЫ 
Сулейман хазырлагъандыла.

Келеметланы Къаншау. Байсолтанланы Алим. Уммайланы Мухажир.

Сюеклерини жиклери аурутуп кёпле къый-
наладыла. Аланы ревматоидли ууланыула-
рын тохтатыргъа боллукъмуду эмда ауруу 
башланды эсе анга не этерге керекди? Бу 
затланы юслеринден «Аргументы и факты» 
газетни корреспонденти Лидия Юдинагъа 
РФ-ни Саулукъ сакълау министерствосуну 
штатда болмагъан баш специалисти-рев-
матологу, В.Насонова атлы Ревматология 
илму-излем институтну илму башчысы, РАН-
ны академиги Евгений Насонов хапарлайды.

- Евгений Львович, кюнню халыны суу-
укълугъу – ол жиклеге эм хаталы заманнга 
саналгъаны кертимиди?

- Бир-бирде ол алайды. Сууукъ кюнде 
барометриялы басым алашагъа тюшерге 
боллукъду. Ол а сюеклени жиклерини кёбюу-
лерин терклендиреди неда алада къанны тап 
жюрюуюн бузады. Андан сора уа ауругъан 
жери ачытып башлайды.

Къышда дагъыда синтезни таплыгъына 
жууаплы генлени тириликлери да эсленеди. 
Алай эсе да, кёзге кёрюннген сылтау – жылны 
кезиулеринде жайылгъан инфекцияладыла. 
Аланы хаталарындан а ревматоидли ауруу-
лагъа женгдирирге боллукъ адамлада эндиге 

дери сюеклеринде, жикледе жаратылгъан 
тюрлениулени къозгъалыулары (обострение) 
бютюн терк айныйды. Алай бла уа кюн жылы 
болгъан заманда «тынгылап» тургъан жикле 
сууукълада кеслерин эслетип тебирейдиле.

Хар биринчи 
- Статистика ачыкълагъаннга кёре, жик 

аурууладан адамланы 40 проценти къый-
налады…

- Алай сунама, жашауунда бир кере окъуна 
быллай ачытыу бла хар адам да тюбемей 
къалмайды. Бир-бир ауруула кеслерин ол 
неда бу энчи жерден башхасына кёчмей, 
аурутуп (локальная боль), алай эслетедиле. 
Ала адам бир кесекни анальгетиклени ич-
генден сора кеслери алларына тынчайыргъа 
да боладыла. Аны себепли кёпле статистика 
эсеплеге тюшмей, докторлагъа да бармай 
къаладыла.

Болсада жиклени юсюнден кетмеген ау-
рууларыны (хроникалы) асламысы ма алай 
бла- артыкъ бек къыйнамагъан ачытыу 
бла – башланадыла. Врачла ревматоидли 
ауруулары бла саусузлагъа ол (ауруу) энди 
къозгъалып тебиреген кезиуде болушлукъну 

бегирек эталлыкъдыла. Аны себепли жик 
алай бек ачытмагъанлыкъгъа да (ол сезим 
бир жолгъа бир ненча жикде бола эсе уа 
бютюнда), кесин эслетгенлей тура эсе, адам 
специалистге барыргъа тийишлиди.

Тиширыулада 20-50 жыл санда ревмато-
идли артрит бегирек айныйды (алай болса, 
жикни аурутханы кеси аллына кёбюсюнде 
кетип къалмайды эмда адамны саулай да 
жашаууну узунуна кесин билдиргенлей тура-
ды. Эр кишиледе – спондилоартрит  (Бехте-
ревни аурууу). Алтмыш жылдан таматаланы 
жиклеринде тюрлениуле уа асламысында 
остеоартритге келтиредиле.

- Жик аурууладан къутулурча тюйюл, 
аланы ишлеп, бизге, адамлагъа, жарарча 
заманлары ненча кере бюгюлгенлерини 
энчи ёлчемине кёре эсе уа?

- Биомеханика жаны бла алып къарагъ-
анда, баям, жиклени жарау мардалары да 
бар болурла. Алай эсе да, аланы къатылыкъ 
жаны бла запаслары бек кючлюдю, адам 
жашаууну узунлугъуна ( ол ненча жыл болса 
да) аны – ол байлыкъны – тауусаллыкъ окъ-
уна тюйюлдю. Башха-башха оюмлагъа кёре, 
биз сагъынылгъан запасны жаланда 10-15 

процентин хайырланабыз.
Былайда профессионал спортну юсюнден 

айтсакъ, жик ауруулагъа хорлатыргъа бол-
лукъ ышанлары барлада аланы патологиялы 
тюрлениулери эртте окъуна башланадыла. 
Башха болумлада уа физический тириликни 
хатасы жокъду.

- Жикле аурусала, хондропротекторланы 
хайырланыу игиди, дейдиле…

- Бу термин кесине БАД-ланы уллу къауумун 
сыйындырады. Жиклени терк айнып баргъан 
тюрлениулерин тыйыуда аланы магъанала-
ры алай уллу тюйюлдю. Сёз ючюн, остео-
артритни кёп тюрлю сылтаула къозгъаргъа 
боллукъдула. Аны себепли аланы жаланда 
бир затны – ол не бек къыйматлы вещество 
эсе да – болушлугъу бла кетерип къояргъа 
жарарыкъды дерге да болмайды.

- Жиклени бузулуудан къалай бла сакъ-
ларгъа тийишлиди? 

- Аланы терк айнып баргъан аурууларына 
багъыуну жетишимлилигини 90 проценти 
дарманлада тюйюлдю. Профилактиканы 
эмда багъыуну мурдору –ёнчеленнген фи-
зический тириликди. Ол жикни ишлеуюн 
да игилендиреди эмда аны ревматоидли 

ууланыуладан, аланы айныуларындан да 
сакълайды. 

  Андан сора да, адамны санларыны артыкъ 
ауурлугъу жиклеге юслеринден кетмеген 
(хронический) воспаление бла къоркъуулуду. 
Ревматоидли артритледе (бютюнда остео-
артритде) семизликни 10 процентге азайтыу 
кесини хайырын ауруугъа анальгетикле бла 
бакъгъан тенгли бир береди. Андан сора да, 
тютюн ичген инсанлада  ревматоидли артрит 
чыкъгъаны белгили шартды.

Тышында жашагъанланы 
Минги таугъа сейирлери бир 
ненча ёмюр мындан алгъа 
башланнганын барыбыз да 
билебиз. Анга хар жолоучуну 
да кесини сылтауу болгъанды 
десек, ётюрюк айтмабыз. 
Бюгюн а сёз Уллу Ата журт 
урушну кезиуюнде немислиле 
бу таугъа не себепден ёшюн 
ургъанларыны юсюнден бар-
лыкъды.

Тарых шартлагъа кёре, 60-
чы жыллагъа дери Элбрусну 
тийресине адамланы хазна 
жибермегендиле. Ары ётер 
ючюн КГБ-дан  эркинлик бер-
ген къагъыт болургъа керек 
эди. Ол  тийреде жашагъан 
малкъарлыла айтханнга кёре, 
бу болум а 1942 жылны кюз 
артында ол жерде (къур-

гъакъсыгъан кёлде) немисли-
лени экифюзиляжлы Fw-189 
самолёт олтургъан эди. 

Дагъыда ол шартны юсюн-
ден Къоруулау министер-
ствону архивиндеги 041-чи 
номерли тасха билдириуюнде 
да айтылады. «Немисли» 
аэродромда къоннган само-
лётдан фашист аскерчиледен 
сора да монахланыкъына 
ушагъан акъ кийимле кийген, 
узунбет, тар кёз эр кишиле  да 
тюшген эдиле. Бир кесекден 
лётчикле артха аласыз учхан 
эдиле. Айтылгъаннга кёре, 
аланы бери Гитлер ашыртхан 

эди. Аны оюмуна кёре, Минги 
тауда этилген тилекле аны 
аскерине хорларгъа болушу-
рукъ эдиле. Алай, бу жерледе 
жашагъанла айтханнга кёре, 
Тибетден келтирилген лама-
ланы фашистле кёп бармай 
Жылы-Суудан узакъ болмай 
ёлютюргендиле. Фашистлени 
аллай оноуларын ангылагъ-

ан къыйынды, болсада аны 
сылтауу ала Гитлерни хорла-
тырыгъын айтханлары бла 
байламлыды дерчады.

Немислилени Минги тау-
ну тийресинде ие болургъа 
итиннгенлерини тарыхчы-
ла дагъыда бир сылтауун 
белгилейдиле: Германияны 
заводларына вольфрам 
бла магъадан болмагъанча 
бек керек эди. Тау тюбюнде 
ала аны табалмагъандыла. 
Алай Элбрусну тёппесинде 
кеслерини къара-къызгъыл 
байракъларын орнатыргъа 
уа ашыкъгъандыла. Бол-
сада совет аскерчиле 1943 

жылны февралында аланы 
ууатып, байракъларын да 
аякъ тюпге атхандыла. 

«Немисли» аэродромгъа 
уа бюгюнлюкде да сейир 
уллуду. Аны себепли бери 
кёпле келедиле. Аны узун-
лугъу 800 метрди. Самолётну 
тап къондурур онгла аман 
тюйюлдюле. Болсада ол 
техниканы ал чархларындан 
сора  арт чархы да болургъа 
керекди. Ансыз жарарыкъ 
тюйюлдю. Алайда 80-чи 
жыллада геологланы кере-
клерин элтген Ан -2 самолёт 
да олтургъаныны юсюнден 
да белгилиди.

Бюгюнлюкде граждан 
авиацияны сайлап, жаша-
уларын самолётла бла бай-
ламлы этгенле терк-терк 
келип, бу тийрени юсюнден 
кеслерини оюмларын Ин-
тернетде басмалайдыла. 
Анда болгъан кемчиликлени 
къалай бла кетерирге эм аны 
тап халгъа къалай бла келти-
рирге боллугъуну юсюнден 
айтадыла. 

Специалистлени  оюмла-
рын кёре, аны энтта да 400 
метрге чакълы созар онг 
барды. Бюгюнлюкде само-
лёт 600 метрни баргъанлай 
учаргъа кюреширге керекди. 
Дагъыда жел къайдан ургъа-
нын кёргюзтген белгилени 
орнатыргъа, чигинжилени 
да бояргъа. Битеу бу ишлени 
бир тёрт адам бир кюннге 
тамамлап бошаяллыкъды.

Эски аэродромгъа сейир бюгюн да таркъаймайды
ШУРГУЛУ САБИЙЛИК

Ол Тёбен Чегемде уллу юйюрде 
жетинчи сабий болуп туугъанды.  
Ол заманлада таулу арбазлада 
кёп бала ёсгенин эсге алсакъ, 
аны башхаладан энчилиги бол-
магъанды, алай а анга жазылгъан 
къадар  башха эди. Мызыланы бу 
юйюрлери,  кёчгюнчюлюк сюрюп, 
Къазахстанда Джамбул областьны 
Степняк тийрелерине тюшгенди. 
Ары жетип, экинчи жыл аналары 
Бадий жашау жолун тауусханды. 

Ызы бла аталары да ауушханды.
Ол заманда юйню абаданы Ахма-

дия урушда эди. Бир къыз - Ханифа, 
къабартылыгъа баргъан эди да, 
мында къалгъанды. Шерифа баш 
иеси бла башха жерге тюшгенди. 
Алай болуп, юйюр чачылып, Исмай-
ыл бла эгечи Сурат ёксюз сабийле 
тургъан юйге тюшгендиле. Ала, 
насыпха, анда кёп турмагъандыла. 
Ахмадия, урушдан къайтып, аланы 
андан чыгъаргъанды. Бир кесекден 
Суратны Шерифа кесине алгъанды. 
Исмайыл а тамата къарындашыны 
къолунда ёсгенди.  

БИЛИМГЕ ТАРТЫНЫУ
Исмайыл, ол заманда ёсген сабий-

лени асламысыча, окъургъа сюйген-
ди. Баям, китапла ол къыйын жашау-
дан эслерин узакъ элтгенлери ючюн 

болур эди алай. Тургъан жерлеринде 
жети классны бошагъандан сора ол 
къоншу элде орта школгъа жаяулай 
жюрюп башлагъанды.  Тогъузунчу 
классны бошай туруп, кёчгюнчюлеге 
артха къайтыргъа эркинлик берилип, 
ала ата-бабала жерине келгендиле. 
Алай бла школну Мызы улу туугъан 
эли Тёбен Чегемде бошагъанды.

Андан сора КъМКъУ-ну тарых-
филология факультетини тарых бё-
люмюне киргенди. Аны 1963 жылда 
тауусханды. Ызы бла туугъан элине 
къайтып, анда бир жылны школда 
ишлегенди. Алай а аны илму кеси-
не асыры тартхандан, ол билимин 
андан ары ёсдюрюрге сюйюп, 
Москвада къыралны Илмула ака-
демиясыны Археология институтуну 
аспирантурасына киргенди. 

Ол анда къалай сюйюп окъугъанын 
илму башчысы - белгили археолог, 
тарых илмуланы доктору, профессор 
Евгений Игнатьевич Крупнов дайым 
эсгерип тургъанды. Аллай адамны 
ыразылыгъына тийишли болгъан а 
не уллу махтауладан да багъалыды.

АРХЕОЛОГИЯНЫ 
ТАСХА  ЖОЛУНДА

 Исмайыл студент заманында 
окъуна эрттегили тарыхыбызны 
юсюнден не къадар кёп билирге 
итиннгенди, илму бла кюрешген 
студент биригиуню, археология экс-
педицияланы ишлерине къатышхан-
ды. Анга бу усталыкъны сюйдюрген 
биринчи къазыула  1395 жылда Терек 
сууну жагъаларында Темирланны 
аскерлери кюйдюрген Джулат де-
ген ёмюрле къуму басхан шахарда 

болгъандыла. Ызы бла Огъары 
Чегемде. Экспедицияны башчысы  
уа илму-излем институтда ишлеген 
Гавриил Иосифович Ионе эди. 

Къазгъанларында, ол жерледе 
мингле бла жылла алгъа жашагъан 
адамланы ызларын тапханлары асы-
ры сейир кёрюннгенден, бютюнда 
анда малкъар халкъ хайырланнган 
затла эсленнгенде, Мызы улу жа-
шауун бу илму бла байларгъа къаст 
этгенди.  Алай да болгъанды.
ТЕРК ЭСЛЕННГЕН ЭНЧИЛИК

Кандидат диссертациясын ол 
«Малкъарны бла Къарачайны орта 
ёмюрледе  ырысхы маданиятлары 
(XII-XVII ёмюрле)» деген темагъа 
жазгъанды эм аны 1967 жылда 
жетишимли къоруулагъанды. Аны 
ишине къарагъан алимле бир аууз-

дан айтханнга кёре, ол бек тынгылы 
иш эди. Андан сора Исмайылдан 
анда къалырын тилегендиле, аны 
Археология институтда ишлерге 
чакъыргъандыла, алай ол туугъан 
жерине къайтханды. Халкъыбызны 
тюз тарыхын тизиу аны баш борчу 
болгъанын эсде, жюрекде да тут-
ханды ол. Билими уа жетерик эди.

Исмайылны мында илму-излем 
институтха ала туруп, Хутуйланы 
Ханафийни заманында СССР-ни 
Министрлерини Советини Битеусоюз 
аттестация комиссиясы, аны архео-
логия жаны бла ишлерине къарап, 
тинтип, аны археология секторда 
тамата илму къуллукъчу этгендиле. 
Ишлегенине юч жыл да болгъунчу, 
ол «Малкъарны бла Къарачайны 
орта ёмюрледен къалгъан къалала-
ры бла шыякылары»   деген магъа-
налы ишин жазгъанды. 

ЖАЛАНДА ИГИЛЕ 
КЁТЮРЛЮК СЫНАУ

Ызы бла Исмайыл 1976 жылда  «Ту-
рист жолчукъла бла ёмюрле терени-
не» деген китабын басмалагъанды. 
Ол чыкъгъанлай,  авторну Тарыхны 
бла культураны эсгертмелерин сакъ-
лау жаны бла Битеусоюз общество-

ну Къабарты-Малкъар бёлюмюне 
башчылыкъ этерге чакъыргъандыла. 
Анда ишлей тургъанлай, Исмайыл 
университетде студентлеге дерс 
берип тургъанды. 

Уллу сынау аны 1978 жылны жай 
кюнлеринден биринде тапханды: 
авариягъа тюшюп, ол аркъа жигин 
сындыргъанды. Анга ол заманда 
отуз сегиз жыл да болмай эди. 
Белгили врачланы андан-мындан 
чакъыртып да къаратхандыла Ис-
майылгъа, операцияла да этгенди-

ле, алай зат да болушмагъанды. 
Болсада, манга болгъан кимге болду 
деп, къолларын ийип къоймай, ол, 
бар къарыуун салып, ишлерге кю-
решгенди. 

Былайда да анга кишилиги, терен 
акъылы, огъурлулугъу, чынтты илму-
чу болгъаны болушхандыла. Ол анга 
жазыу бла берилген заманны хал-
къына къуллукъ этип хайырланыр-
гъа сюйгенди. Аны терен билимин 
багъалап, студентле юйюне жюрюп, 
диплом ишлерин алай жазып да 
тургъандыла.

Ол заманда ала Нальчикде Горный 
районда беш къатлы юйде жашай 
эдиле. Исмайылгъа тап болурун 
излеп, жашау нёгери, аны сатып, 
Кенжеде арбазы болгъан юй ал-
гъанды.  Онтогъуз жылны коляскада 
тургъанды Исмайыл. Алай а не сау 
адам да эталмазлыкъ жумушла 
жалчытханды.

ЁМЮРЛЕНИ ЮСЮНДЕН 
УНУТУЛМАЗЛЫКЪ КИТАПЛА

Ол къыйын заманында, къарачай-
малкъар халкъны этногенезине атап, 
бир къауум илму иш жазгъанды. 
Аланы «Совет археология», «Илму», 
«Совет этнография», «Турист» жур-
наллада сюйюп басмалагъандыла.  
«Ара Кавказны жаратылыу тарыхы-
ны тагыларына атламла» (1986 ж.) 
деген китабы да аллай уллу ишледен 
бириди. Аны тюрк тилге кёчюрюп,  
Стамбулда да басмалагъандыла. 

Аны «Малкъарлыла бла къарачай-
лыла тарых эсгертмеледе»  деген ки-
табы 1981 жылда чыкъгъанды. «Тарых 
жаныбыздады» - 1990 жылда, экинчи 
жыл «XIII-XVIII ёмюрледе Малкъарны 
бла Къарачайны тарыхыны бла мада-
ниятыны очерклери». Ызы бла «Мал-
къарны бла Къарачайны халкълары 
XIII-XVIII ёмюрледе»,  «Малкъарны 
бла Къарачайны эрттегили Тимурну  
заманларындан тарыхы» … 

Анга кёре аны башхала бла бирге 
жазгъан ишлери да бардыла:  Лай-
панланы Къазий бла ол «Тюрк халкъ-
ланы жаратылыуларыны юсюнден 
(1993 ж.), Журтубайланы Махти 
бла «Къарачай-малкъар халкъны 
тарыхы эм тин маданияты» (1994 
ж.). Аны ызындан келген алимлени 
тёлюлери Исмайылны тинтиулери 
бла хайырланнганларын керти илму 
ишледе кёребиз.

Исмайыл «Важнейшие этногене-
тические аспекты истории и тра-
диционной культуры балкарцев и 
карачаевцев XIII-XVIII в.» деген аты 
бла доктор ишин да хазырлагъан 
эди. Алай аны къорууларгъа жетиш-
мегенди.

Нёгерлери кюрешгендиле,  1997 
жылда  кюз артында диссертация 
совет Нальчикге келирча окъуна 
этгендиле, алай, жарсыугъа, ол 
жылны август айында Мызыланы 
Муссаны жашы Исмайыл дуниясын 
алышханды.

ЮЙЮР
Жашау нёгери Галина Шкаровска-

ягъа Исмайыл студент заманында 
тюбегенди. Галя аны илму биригиуде 
оюмларына тынгылап, акъылына, 
къылыгъына бюсюреп, алай эс 
бургъанды таулу жашха. Ала 1963 
жылда къурагъандыла юйюр.  

Тёрт сабий ёсдюргендиле. Ирина 
Исмайыл аспирантурагъа кир-

ген жыл туугъанды. Ол атасыны 
ызы бла барады, тарых илмуланы 
докторуду. Эки сабийни анасыды. 
Аны ызындан туугъан жаш Тимур 
бусагъатда юйюрю бла Москвада 
жашайды, анда бизнес бла кюре-
шеди. Гуртуланы Анжела бла ол 
жаш бла къыз ёсдюредиле. Жанна 
– сабий садда ишлейди. Аны къызы 
барды. Марат а жашауун машинала 
бла байламлы этгенди. Ол да къыз-
чыкъны атасыды. 

Ирина Маремшаова атасыны 
юсюнден эсгериулеринде ол анга 
дайым устазлай, жол юйретиучю-
лей  къалгъанын айтады. Атасыны 
жашау жолуна атап, «Исмайыл 
Мизиев: Путь к истокам» деген 
китапны жазгъанды къызы.

Башха миллетден болгъанлыкъ-
гъа, Исмайылны юй бийчеси Гали-
на таулуланы бек сюеди. Кесини 
жашау нёгер, келин, ана борчларын 
да ариу толтургъанды. Баш иесине 
этген хурметин аны ахлуларына да 
кёргюзтгенлей жашайды. 

ЫРАЗЫЛЫКЪ
Алимни бизни халкъыбызны тары-

хын ачыкълауда этген уллу ишлери 
Къарачайгъа, Малкъаргъа да жуу-
укъдула. Бюгюн, ётюрюк тарыхла 
къурап, этген ишлерин къырал 
жумушха санап айланнганла кёпдю-
ле. Ала жюрек къыйнагъанда, биз 
Мызыланы Исмайылны керти иш-
лерине, аны тюзлюгюне таянабыз, 
аладан къарыу алабыз.  Анга аллай 
онг берген уланын халкъыбыз энчи 
сюеди, сыйын кёреди, атын дайым 
ариу бла сагъынады. Жатхан жери 
жумушакъ, нюрлю болсун.

МУСУКАЛАНЫ Сакинат.

Бюгюнлюкде миллетибиз-
де аны жашау турмушу бла 
байламлы кёп затла унутула  
къала баргъаны жарсытады. 
Аллай шартланы юслерин-
ден хар бирибиз да тамата 
тёлюден соруп, ачыкъларгъа 
борчлубуз. 

Сёз ючюн, базук жия не 
болгъанын шёндюгю жаш 
адамладан кёплери билген 
да этмейдиле. Ол санда мен 
да. Бу кюнледе манга на-
змучу Ёлмезланы Мурадин 
жиберген къысха видеода 
хасаниячы Кючюкланы Борис 
ол не зат болгъаныны юсюн-
ден хапарлайды.

«Алгъын малкъарлыланы 
ата-бабалары эки-юч кюнлюк 
уугъа бара, ышыкъ жерни 
сайлап, къонуш къурап бол-
гъандыла. Шыхыр отда шиш-
лик къуууруп ашагъандан 
сора, ала тобукъ башха дери  
уру къазып, аны тюбюнде 
шыхыр  от этип, юсюне кёк 
кырдыкны  къалын жайып, 
аны юсюне учаны саулай 
неда  санлап салгъандыла 
да, юсюне биягъы кырдык 
жайып, басдырып кетгенди-
ле.  Ала къайтып келирге эт 
бишип хазыр болуп тура эди. 
Аллай этни татыуу бир да 
аламат болады.

Сора таулула жашаулары 
тынчлыкълы болур ючюн, кёп 
амалла-мадарла эте эдиле. 
Сёз ючюн, уучу атхан кийи-
гини  этин жонуп, сюекле-

ринден айыргъанды эм аны 
малны аш орунунда бишир-
генди. Сюеклерин отунлукъ 
этип, кийикни бир затын да 
зыраф этмегенди.

Бишген этни туурагъан а 
не бла этгендиле? Бичакъ 
чий болады деп аны исси 
этге тийирирге сюймегенле-
ри себепли этни базук жия 
(локтевая кость барана) бла 
туурап болгъандыла. 

Ала эки боладыла. Ол тёре 
кёп жерледе къала бара эсе 
да, аны унутмагъанла аз 
тюйюлдюле. Базук жия  деп 
базукга жабышып тургъан би-

чакъ маталлы жютю ауузлу, 
«саплы» сюекге айтылады. 
Ол чий этни, кёгетни да ала-
мат ариу туурайды».

Багъалы газет окъуучула-
рыбыз, сиз да миллетибиз 
бла байламлы унутула бар-
гъан адетлени юслеринден 
жазып билдире турсагъыз, 
ыразы этериксиз. Халкъыбыз-
ны кёп затларын башхала кес-
лериникилеча кёргюзтюрге 
арт заманда бек ёчдюле. Ол 
себепден миллет хазнабыз-
ны кесибиз сакъламасакъ 
жарамаз.  
ТАППАСХАНЛАНЫ Аминат.

Базук жия деп неге айтхандыла ата-бабаларыбыз?
Кетген жумушла

Эсде тутуу

Фахмусун, битеу кючюн, саулай 
жашауун да кертиликни бла тюзлюкню 
ачыкълаугъа жоралагъан илмучу 

Малкъар халкъны биринчи археологу, тарых илмуланы 
кандидаты, КъМР-ни илмусуну сыйлы къуллукъчусу, Восто-
коведлени битеусоюз ассоциациясыны керти члени, СССР-ни 
Илмула академиясыны география обществосуну келечиси 
Мызыланы Муссаны жашы Исмайыл туугъанлы бу кюнледе 
сексен жыл болады.

САУЛУКЪ

Ахыры 4-чю бетдеди.

Исмайыл (сол жанындагъы), Шах-
мырзаланы А., Ж.Хитиев. Тёбен Чегем 
эл. 1957 жыл.

Тёбен Чегемде къазыула. 1960 жыл.

Ахыры. 
Аллы 3-чю бетдеди.

АТТАЛАНЫ Жамал

,
,

,

КъМР-де росгвардия-
чыла Сакъатланы халкъ-
ла аралы кюнюне жора-
ланнган акциягъа къа-
тышхандыла. Аны юсюн-
ден ведомствону пресс-
службасы билдиреди. 

Энчи буйрукъла толтур-
гъан СОБР «Эльбрус» от-
рядны къуллукъчулары, 
Нальчик шахарны адми-
нистрациясыны келечи-
лери эм юнармиячыла 
бла бирге «Биз биргебиз» 
деген битеуроссей акци-
яны чеклеринде саулукъ-
ларына кёре чекленнген 
онглары болгъан сабий-
леге «Эдельвейс» клубха 
къонакъгъа баргъандыла.

Аскерчиле жашлагъа 
бла къызлагъа къуллукъ 
этиулерини энчиликлерини 
юслеринден айтханды-
ла. Алай жаш адамла уа 
алагъа къуралгъан кёр-
мючге бютюнда сейир 

этгендиле. Анда уа гвар-
диячыла хайырланнган 
сауутланы кёрюрге, аланы 
къолгъа окъуна алыргъа 
онг болгъанды 

-Быллай жумушлагъа 
къатышып, саулукъларына 
кёре чекленнген онглары 
болгъан сабийле ала бо-
лушлукъсуз, себепликсиз 
биз заманда да къалмаз-
лыкъларын сезерлерин 
сюйгенбиз. Алагъа къайгъ-

ырыулукъну, сюймекликни 
кёргюзтюрге  къолубуз-
дан келликди,-дегенди 
Росгвардияны КъМР-де 
Управлениясыны пресс-
службасыны таматасы по-
лицияны майору Марина 
Лукожева.

Ахырында аскерчиле 
«Эдельвейс» клубха жю-
рюгенлеге эсде къаллыкъ 
саугъала бергендиле.

Право низамны сакълаучула адамла 
жоюлгъан авария не сылтау бла болгъанын 
тинтедиле. 4 декабрьде 13 сагъат 20 минут-
да «Кавказ» федерал жолну 473-чю кило-
метринде Эски Черек бла Аргудан эллени 
арасында  «Лада-Приора» бла «ВАЗ-2114» 
къагъышхандыла. 

Аны кезиуюнде ВАЗ-ны 26-жыллыкъ 
водители эмда аны биргесине машинада 
баргъан 49-жыллыкъ тиширыу бла 26-жыл-
лыкъ жаш адам ауур жарала алып аууш-
хандыла. «Приораны» Аргудандан 26-жыл-
лыкъ водители жаралары бла саулукъ 
сакълау учреждениягъа жетдирилгенди. 

 Оператив-следствие къауум аварияны 
сылтауларын тинтеди.

ТИКАЛАНЫ Фатима хазырлагъанды. 

Полициячыны ургъанды  
РФ-ни Следствие комитетини Черек рай-

онда следствие бёлюмюню къуллукъчулары 
РФ-ни УК-сыны 318-чи статьясыны 1-чи 
кесегине кёре уголовный иш ачхандыла. 
Жер-жерли эр киши властьны келечисине 
ол къуллугъун толтургъан кезиуде  чабыуул 
этгени ючюн терсленеди. 

Быйыл 27 ноябрьде ишекли Огъары 
Малкъарда  полицияны участка уполно-
моченныйи бла Черек районда ОМВД-гъа 
барыргъа унамагъанды. Ол кеф болгъаны 
ачыкъланнганды. Право низамны сакълау-
чу андан бир соруу бла байламлы ангыла-
тыуну алыргъа керек эди. 

Алай ол анга бойсунургъа унамагъады. 
Ол, терслигин да ангылай тургъанлай, 
участка уполномоченныйни бетине жумду-
ругъу бла ургъанды эмда формасын жырт-
ханды.  Уголовный иш андан ары тинтиледи.

Следователь 
улутха излегенди  

Толу болмагъан шартлагъа кёре, Россей-
ни МВД-сыны Урван районда бёлюмюню 
следователи жол-транспорт болумну юсюн-
ден  экспертиза эр кишиге кереклисича 
бардырылыр ючюн 20 минг сом тёлерге ке-
рекди дегенди. Ол кюн ахча полициячыгъа 
берилгенди. Бир кесекден следователь 
биягъы андан 60 минг сом излегенди. Бу 
жол а ахча уголовный ишни тохтатыргъа 
керекди деп ангылатханды ол. 

РФ-ни СК-сыны КъМР-де следствие 
управлениясы следовательге РФ-ни УК-
сыны  159-чу статьясыны 3-чю кесегине 
эмда 290-чы статьясыны 5-чи кесегине кёре 
терслеу материалла ачхандыла. Ол хыйла-
чылыкъ этгенине эмда улутха алгъанына 
ишеклик барды. 

КъМР-де ич ишле органлада бардырыл-
гъан тинтиуледен сора следователь право ни-
замны сакълаучуну даражасын тюшюргени 
ючюн къуллугъундан эркин этилгенди. Аны та-
матасы дисциплина жууапха тартылгъанды. 

Дау сюдге берилгенди
Урван районну прокуратурасы жолда 

жюрюуге къатышханланы эркинликлери 
къалай сакъланнганларын сюзген кезиуде 
жалгъан документле хайырланылгъанлары 
ачыкъланнганды. 

Районну инсаны «Транспортну жюрютюр-
ге эркинлик бериуню юсюнден» медицина 
справка хазырлап, 2014 жылда машинаны 
жюрютюрге эркинлик  алгъанды.  Алай 
Медико-социал экспертизаны федерал 
къырал учреждениясыны шартларына кёре, 
инсаннга 2008 жылда сакъатлыкъны 1-чи 
къаууму берилгенди. Аны кёзлери ауруп, 
аман кёргени себепли.  

Прокурор тинтиулени кезиуюнде тохташ-
дырылгъаныча, медицина справканы ал-
гъанында, инсан  комиссиядан ётмегенди. 
Ол  документ жалгъан болгъанын да ангы-
лай тургъанлай,  водитель удостоверенияны 
алгъанда аны бла хайырланнганды. 

Районну прокурору РФ-ни УПК-сыны 
37-чи статьясыны 2-чи кесегини 2-чи пун-
ктуна тийишлиликде материалланы Урван 
районда ОМВД-гъа бергендиле. Районну 
инсанына РФ-ни УК-сыны 327-чи номерли 
статьясыны 3-чю кесегине кёре уголовный 
иш ачылгъанды ( жалгъан документни хай-
ырланнганы ючюн).

 Инсанны машинаны жюрютюрге эр-
кинлигин сыйырыуну юсюнден дау сюдге 
берилликди. 

Хыйлачы терк окъуна 
тутулгъанды

Быйыл 26 ноябрьде Нальчикде УМВД-гъа 
29-жыллыкъ жаш адам келгенди. Аны айт-
ханына кёре,  сентябрьде ол бир эр киши 
бла танышханды. Ол кюч структуралада 
ишлегенин, ахча тёлесе, анга да къырал 
учрежденияладан бирине кирирге болушу-
ругъун айтханды. 

Анга ийнанып, жаш адам 73 минг сом 
тёлегенди. Ахча къолгъа тюшгенлей, ол 
кесин тапдырмай къойгъанды. Жаш адам  
аны алдагъанларын ангылагъанда, ол 
право низамны сакълаучулагъа тарыкъ-
гъанды. 

Оператив-излеу жумушла толтуруп, 
УМВД-ны 1-чи номерли бёлюмюню уголов-
ный розыскыны къуллукъчулары ишеклини 
тохташдыргъандыла. 1 декабрьде  44-жыл-
лыкъ эр киши тутулгъанды. Бу шартла бла 
байламлы РФ-ни УК-сыны 159-чу статьясы-
ны 2-чи кесегине кёре материалла хазыр-
ланнгандыла (хыйлачылыкъ). Аны быллай 
башха аманлыкълагъа къатышханы бла 
къалгъаны сюзюледи.

Къуллукъларыны юсюнден хапарлагъандыла, 
кёрмючлери бла танышдыргъандыла

Асыры ауур жарала алгъандыла 
ЖОЛ

ЗАКОНЛУКЪНУ ЖАЛЧЫТЫУ

Къабарты-Малкъар Республиканы Маданият ми-
нистерствосуну, «КъМР-Медиа» ГКУ-ну, КъМР-ни 
Журналистлерини союзуну, «Кабардино-Балкарская 
правда», «Адыгэ псалъэ», «Заман», «Советская моло-
дёжь», «Горянка» газетлени, «Литературная Кабарди-
но-Балкария», «Ошхамахо», «Минги-Тау», «Солныш-
ко», «Нур», «Нюр» журналланы, «Къабарты-Малкъар» 
ВТК-ны, «Элбрус» китап басманы, «КъМР-инфо» 
информация агентствону коллективлери БОТТАЛАНЫ 
Ритагъа, Кучменланы Ачанны къызына, къарындашы 
КУЧМЕНЛАНЫ Ачанны жашы Абдуллах ауушханы 
бла байламлы уллу бушуу этип къайгъы сёз бередиле. 

Бу кюнледе ГОЧАЛАНЫ Магометни жашы Музафар 
дуниясын алышханды. Жарыкъ инсан, огъурлу жууугъубуз 
барыбызны да жарсытып арабыздан кетгени бла байламлы 
уллу бушуу этип юйюрюне-юйдегисине къайгъы сёз беребиз.

Жууукъ-ахлулары.

Къабарты-Малкъар Республиканы Парламентини 
депутатлары эм КъМР-ни Парламентини Аппаратыны 
келечилери Къабарты-Малкъар Республиканы Парла-
ментини депутаты, КъМР-ни Парламентинде «КПРФ» 
фракцияны таматасы ПАШТОВ Борис Султановичге 
къарындашы ПАШТОВ Валерий Султанович ауушханы 
бла байламлы уллу бушуу этип къайгъы сёз бередиле. 

 Минги таудагъы лыжа 
трассала Европада бек бий-
иклеге саналадыла. Ары 
спортну сюйген тюрлюлери 
бла кюрешип зауукълукъ 
алыргъа итиннгенле келеди-
ле. Жыл сайын аланы саны 
он мингле бла саналады. 
Аланы къоркъуусузлукъ-
ларын жалчытыр ючюн 
къутхарыучула юйрениу 
ишлени бардыргъанлай, 
усталыкъларын ёсдюрген-
лей турадыла.

Бу жол ала курт тюбюнде 
къалгъанланы излеу бла 

байламлы жараула бар-
дыргъандыла. Анда ала би-
перлени (тас болгъанланы 
излеуде хайырланылгъан 
датчикле) къалай ишле-
генлерин сынагъандыла 
эм белгиленнген жерни 
зоналагъа бёлюу амалны 
да хайырланнгандыла. Ызы 
бла ала саулугъуна заран 
тюшген «саусузгъа» би-
ринчи болушлукъ бериуню 
амалларын эм аны акья бла 
тюшюрюуню да сынагъан-
дыла.

- Жарсыугъа, альпинист-

ле жорукълагъа уллу кёл-
людюле, ол себепден къый-
ын болумлагъа тюшедиле. 
Бизни борчубуз а алагъа не 
къадар терк жетергеди да, 
анга аслам эс бёлебиз, бю-
тюнда къыш кезиуде, - деп 
билдиреди Элбрус излеу-
къутхарыу бёлюмню тама-
тасы Гюлюйланы Абдуллах.

Юйрениулеге ала бла бир-
ге «Курорт Эльбрус» АО-ну 
келечилери да къатышхан-
дыла.

 
КЪАСЫМЛАНЫ Аминат.

Шабат кюн Нальчикде дзюдодан С. 
Сосмаковну хурметине аталгъан респу-
бликалы сабий турнир бардырылгъанды. 
Анга къатышып, жетишимли болгъанла-
ны араларында Кючменланы Магомет 
бла Мисирланы Мансур да бардыла. 

Жашчыкъла спортну бу тюрлюсюн 
сайлап, жарау этгенли, юч жыл чакълы 

болады. Бу эришиуледе да ала кесле-
рини усталыкъларын кёргюзтгендиле. 
Къаты сермешледен сора Магомет алтын 
майдал къытханды. Мансур а «кюмюш-
ню» алгъанды. Аланы жетишимлерине 
тренерлери Мухамед Емкужев да ыразы 
болгъанды. 

Дзюдо

Бирине – «алтын», 
башхасына – «кюмюш»

ХАЗЫРЛЫКЪ

Лыжачыланы къоркъуусузлукъларына къайгъыра

Къалай бла тап 
этерге?

- Жикни ачытханы бил-
мей, сакъламай тургъанлай 
башланып къалады. Юйдеги 
болумлада терк болушлукъ 
халда нени хайырланыргъа 
игиди – жылыунуму огъесе 
сууукънуму? 

- Анга былайды деп шарт 
жууап берип къойгъан да 
къыйынды. Амалны сайлау 
ачытыуну къалай болгъаны-
на, аурууну даражасына кё-
реди. Къыйын воспаленияда 
сууукъ бегирек болушады – ол 
къан тамырланы иничкертип 
(сужение сосудов) ауругъан 
жикге къанны барыуун азай-
тады, алай бла воспаленияны 
къозгъагъан эмда ачытыу 
болурча этген медиаторла-
ны тириликлерин азайтады. 
Ауруу юсден кетмеген (хро-
нический) даражада болса 
уа (къозгъалгъан кезиуюнде 
болмай), аны жылы процеду-
рала селейтедиле.

Алай эсе да, сууукъ, жылыу 
да – ала жаланда эс тапдыр-
гъан амалла болгъанларын 

ангыларгъа тийишлиди. Бу 
мадарла ачытханны бир ке-
сек селейтселе да, алай бла 
жиклеге багъарча тюйюлдю. 
Врачха барып, ол буюргъанны 
этерге керекди. 

- Багъыуну заманында 
башлагъанынг бла жикни ол 
ахырысы бла да аурумазча 
этерге уа боламыды?

- Бюгюнлюкде алыкъа угъ-
ай. Бек кёп тинтиуле барды-
рыладыла, аланы муратлары 
ауруу женгнген жикни жан-
гыдан къайтышдырыуду (вос-
становление, бютюнда тобукъ 
сюекде остеоартрит болса). 
Уллу умутубуз – мезенхималь-
ный стволовой клеткаладыла. 
Ала жиклени араларында 
болгъан сюеклени бир бир-
ге тийип ашалыудан сакъ-
лагъан, асламысында суусун 
затдан къуралгъан (60-65%) 
хондроцитлени (хрящ) клет-
каларын ёсдюрюрге болуша-
дыла. Кеслери да жикледе 
бла сюекледе жаланда чып 
тюшгенден сора бир энчи 
жерде болгъан тюрлениулени 
тапландырыргъа жарайдыла. 

Юйренчек, юсден кетме-
ген ревматоидли ауруулада 
уа бир жолгъа жиклени иги 

кесеги къыйнайды. Аланы 
анга кёре тапландыргъан да 
бир урумгъа этерге тийиш-
лиди. Регенератив медицина 
айныуну жолундады, алай 
эсе да, ол ревматологланы 
харкюнлюк практикаларына 
кёз кёрген келир заманда не 
хазна къошулур.

Бюгюнлюкде, эртте-кеч 
болса да, пациентге ол неда 
бу жикни алышырча опера-
ция этерге керек болады. Сёз 
ючюн, США-да жыл сайын 
аланы саны 500 мингнге же-
теди. Тенглешдирип къарагъ-
анда, ол кёрюмдю кардиоло-
гия жаны бла операцияладан 
эсе иги да асламды. Россейде 
уа бу тарих алыкъа 100 минг-
ди, болсада хар жылдан анга 
къошула барады. 

Жиклени ауругъ-
анларыны биринчи 

ышанлары
Жумуш бла кюрешмей, 

тынч тургъанда аурутуп, арт-
да бир кесек физический 
тириликден сора ачыгъаны 
кетсе. Андан сора да, тобукъ 
сюек атлауучладан энишге 

тюшюп баргъан заманда 
ёрге миннгенден эсе бегирек 
къыйнай эсе, анга бютюн эс 
бурургъа тийишлиди. Спон-
дилоартритни (Бехтеревни 
аурууу) ышанлары уа – адам-
ны сыртыны ачытханы кечеге 
кючленип, кюндюз тохташса.

Санла гыжы болгъанча 
сезим – эрттенликде неда 
бир кесек солугъандан сора 
(къоллларынгда тиш жуугъ-
ан щётканы, адырны, башха 
аберини окъуна туталмай 
къалыу). Быллай болум вос-
паленияны даражасына кёре 
бир ненча минутдан бир къау-
ум сагъатха дери созулургъа 
боллукъду.

Адам къол бла этген бир 
жумушну тамамлау халини 
бузулууу – ревматоидли ар-
тритни эм алгъа эсленнген 
ышаны. Сёз ючюн, ийнеге 
халы сууургъанча, ачхычны 
жерине тюшюралмай къый-
налгъанча. Къол бармакъ-
ланы ауруу хорлагъаныны 
ышанлары – ала кёпчек болуп 
неда ачытып къыйнасала.

Басмагъа МОКЪАЛАНЫ 
Зухура хазырлагъанды. 

 Арт кезиуде Нальчик-
деги эски мекямланы не 
бузаргъа неда аланы тюр-
сюнлерин тюрлендирирге 
нек эсе да ёчдюле. Мен 
ангылагъандан, кезиу Къа-
барты-Малкъар къырал 
университетни баш кор-
пусуна да жетип турады. 
Бу кюнледе социальный 
сетьледе информациягъа 
кёре, аны автору Юрий 
Логоватскийди. 

Бу проектни жаратмагъ-
анларын эм университетни 

алгъыннгы халын башха-
ландырыргъа аз да керек 
болмагъаныны халкъны  
90 проценти жазады. Ала 
шахарда бардырылгъан 
керексиз тюрлениуледен 
эрикгенлерин ачыкъ ай-
тадыла. Адамла чертген-
лерича, бир он жылдан 
шахарны тарыхы жокъ бол-
лукъду. Алай а жарамаз. 

«Патриот КБР» инфор-
мация органнга жангычы-
лыкъны юсюнден КъМКъУ-
ну юйретиу иш эм социал 

вопросла бла жаны бла 
проректоруну къуллугъ-
ун толтургъан Геккиланы 
Солтан былай билдирген-
ди: «Баш корпусха экинчи 
къатны къошууну юсюнден 
сёз 80-чи жылладан бери 
жюрюйдю. Бу эскиз вузну 
заказы бла тамамланнган-
ладан бириди. Бюгюнлюк-
де ол къабыл этилмегенди. 
Жаланда проект форма-
дады».

ТАППАСХАНЛАНЫ 
Аминат.

Б у  к ю н л е д е  Р Ф - н и 
УФСИН-ни КъМР-де Управ-
лениясында юйретиу-ме-
тодика жыйылыула барды-
рылгъандыла. Алагъа  уч-
режденияланы  тутмакъла 
бла юйретиу ишле барды-
рыу жаны бла  таматаланы 
орунбасарлары къатыш-
хандыла. Башчылыкъны  
Управленияда бёлюмню 
таматасыны орунбасары 
Аслан Канкулов эмда юй-
ретиу иш жаны бла  баш 
инспектор Индира Каску-
лова этгендиле.

Жыйылыуланы кезиуюн-
де ишлери сюдлюк бол-
гъанлагъа билим бериуню 
юсюнден сёз баргъанды. 
Андан сора да,  жангы кел-
ген документлени сюзюу-
ге, кеслерин тап жюрютген 
тутмакъланы заманындан 
алгъа эркин этиуге, аланы  
поселение колониягъа 
ётдюрюуге,  борчларын 
тёлетиуге, ишге тохташ-
дырыу амаллагъа да эс 
бурулгъанды. Дагъыда 
ишлеринде тюбеген  кёп 
башха соруулагъа жууапла 
изленнгендиле.

-Быллай тюрлю тюбеши-
уле  УФСИН-ни бёлюмле-
ринде ишлегенлени  право 
жаны бла билимлерин 
кётюрюуге себеплик эте-
ди, ала бу жаны бла алчы 
сынаудан юлюш аладыла,-
деп чертгенди  Аслан Кан-
кулов.

М.АДИЛОВА.

КЪУЖУРЛУКЪ

Айырмай хар затны да тюрлендирип 
турургъа ёчлюк не бла байламлыды?

УФСИН

Жарыкъландыргъан 
ушакъ


